
Turgia shton presionin ndaj organizatave LGBTQ+, mbi 150 té ndaluar né protestén e
Stambollit

Policia turke ndaloi té paktén 150 persona pas ndérhyrjes né njé protesté té mbajtur para Gjykatés Caglayan né Stamboll, ku pjesémarrésit ishin mbledhur pér
té shprehur kundérshtimin ndaj arrestimeve té fundit té aktivistéve LGBTQ+.

Sipas Reuters, protestuesit synonin té jepnin njé deklaraté pér mediat, por u penguan nga policia. Gjaté ndérhyrjes ata brohoritén: “Rrofté jeta pavarésisht
urrejtjes”.

Protesta u zhvillua pas kontrolleve té gjera ndaj organizatave LGBTQ+ né disa provinca té Turgisé. Qeveria e ka justifikuar operacionin, té quajtur “Familja ime
éshté e sigurt”, me argumentin se synon mbrojtjen e fémijéve dhe té vlerave familjare.

Gjaté fundjavés, autoritetet ndaluan té paktén 26 persona né Stamboll dhe 21 né Ankara, ndérsa kontrolluan zyrat e disa organizatave LGBTQ+. Njé gjykate
turke vendosi té dielén masén e paraburgimit pér 16 persona né provincén peréndimore té |zmirit, sipas prokurorisé lokale.

Ministri turk i Drejtésisé, Akin Gurlek, deklaroi se hetimet, té koordinuara nga prokurorité né Stamboll, Ankara, lzmir, Aydin dhe Mersin, pérfshijné 162 te
dyshuar, nénté shogata dhe 13 kompani né 15 provinca.

Autoritetet kané bllokuar gjithashtu aksesin né faqge interneti dhe profile né rrietet sociale té organizatave LGBTQ+, individéve dhe disa mediave té& pavarura,
pérfshiré llogariné né X té degés turke té Amnesty International.

Lidhur me zhvillimet reagoi edhe Komisioneri pér té Drejtat e Njeriut i Késhillit té Europés, Michael O'Flaherty, i cili shprehu shgetésim pér arrestimet, kontrollet
dhe kufizimet né internet ndaj organizatave té shogérisé civile dhe aktivistéve LGBTQ+. Ai theksoi se mbrojtja e vlerave familjare ose e fémijéve nuk mund té
pérdoret si justifikim pér kufizimin e té drejtave té njeriut dhe béri thirrje pér lirimin e té gjithé personave té ndaluar pér aktivitetin e tyre né shoqériné civile ose
né fushén e té drejtave té njeriut.

